
241. eranskina Burlatako Udalaren organigrama




2. eranskina 2009ko ekitaldiko kontuen oroitidazkia
(Oharra: Aipatutako eranskinak foru parlamentarien esku daude Legebiltzarreko Zerbitzu Orokorretako bulegoetan eta honako web helbidean: www.cfnavarra.es/camara.comptos).
I. Sarrera
2010eko jarduera-programari jarraituz, Comptos Ganberak Burlatako Udalaren eta haren erakunde autonomoen (Kirol Patronatua eta Kultura Patronatua) 2009ko ekitaldiari buruzko fiskalizazioa egin du.
Burlatak 18.595 biztanle ditu 2009ko urtarrilaren 1ean.
Burlatako Udalak, bere erakunde autonomoekin batera, hauexek ditu zifra adierazgarrienak 2009ko abenduaren 31n:
	Entitatea
	Aitorturiko betebeharrak
	Aitortutako eskubideak
	Langileak 2009-12-31n

	Udala
	17.949.835
	16.231.260
	149

	Kirol Patronatua 
	2.086.330
	2.187.921
	21

	Kultura Patronatua
	808.886
	867.556
	5

	Bateratzearen doitzeak
	-1.319.268
	-1.319.268
	 

	Guztira
	19.525.783
	17.967.469
	175


Oharra: Plantilla organikoan 2009ko abenduaren 31n ageri diren 175 lanpostuez gainera, aldi baterako 90 langile daude lantegi-eskolan, gizarte enpleguan eta udalaren enplegu-sustapenaren arloan.
Hilarión Eslava Musika Eskolaren kontuak ez dira sartu 2009ko ekitaldiari buruzko kontu orokorrean, 2007an eta 2008an bezala, zeren eta Nafarroako Auzitegi Nagusiaren 2008ko urtarrilaren 16ko 24/2008 epaitik ondorioztatzen baita ente horrek ez duela bere izaera juridikoa definiturik eta, gaur egun, ezin dela tokiko erakunde autonomotzat hartu.
2005ean, udalak Burlatako Udal Hirigintza Sozietatea (“Sociedad Urbanística Munipal de Burlada SL”) eratu zuen.  Sozietate horrek ehuneko 51ko parte-hartzea du Ripaberri Desarrollo Urbano SL sozietatean (2008an eratua) eta Erripagaina Desarrollo Urbano SL sozietatean (2010ean eratua).  
Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak, eskualdeko hiri-garraiokoak eta ibai-parkearen kudeaketakoak.
Horrez gain, honakoetan hartzen du parte: Hilarión Eslava musika-eskolan, Etxebizitzak eta Eraikinak Zaharberritzeko Eskualdeko Bulegoan eta Nafarroako Udal Informatikaren Elkartean.
Toki entitateari aplikatzekoa den araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Toki Araubidearen oinarriak arautzeko apirilaren 2ko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren testu bategina onesten duena.
· Kontratu Publikoei buruzko 6/2006 Foru Legea, 1/2007 Foru Legeak ezarritako berezitasunekin.
· Diru-laguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· 9/2008 Errege Lege Dekretua, Toki-inbertsioko estatu-funts bat eta ekonomia nahiz enplegua dinamizatzeko estatu-funts berezi bat eratzen dituena eta haren finantziazioari aurre egiteko kreditu bereziak onesten dituena.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2009ko aurrekontuaren exekuzio oinarriak eta gainerako barne araudia.
Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako lanaren norainokoa azaltzen da. Laugarrenean, kontu orokorrari, legezkotasunari, finantza egoerari eta aurreko gomendioen jarraipenari buruz dugun iritzia agertzen dugu. Bosgarrenean, Burlatako Udalaren eta haren erakunde autonomoen finantzen egoera-orri nagusiak azaltzen dira. Seigarren eta azkenekoan, berriz, erakundearen barne-antolaketa eta -kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloen arabera, bai eta Burlada SL udalaren hirigintza sozietatearen eta haren partaidetza duen sozietatearen azterketa bat ere. 
Halaber, bi eranskin jaso dira: bata entitatearen organigramarekin, eta bestea udalak 2009ko ekitaldiko kontuei buruz eginiko oroitidazkiarekin. 
Azterketa lana 2010eko ekainean eta uztailean egin dugu, batez ere.
Lan hau egiteko eman diguten laguntzarengatik eskerrak eman nahi dizkiegu udaleko eta haren erakunde autonomoetako langileei, bai eta Burlatako Udalaren Hirigintza Sozietateko langileei ere.
II.  Helburua
Nafarroako toki administrazioari buruzko uztailaren 2ko 6/1990 Foru Legeari, Nafarroako toki ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Burlatako Udalaren 2009ko ekitaldiko kontu orokorraren fiskalizazioa egin dugu.
Txostenaren helburua da honako hauei buruzko gure iritzia adieraztea:
a) Fiskalizatutako entitatearen 2009ko kontu orokorrak fidelki islatzen ote duen, alderdi esanguratsu guztietan, entitatearen egoera ekonomiko eta finantzarioa, bai eta aurrekontuaren likidazioa eta lorturiko emaitzak; halaber, orokorki onartuak diren kontabilitate printzipio eta arauei jarraituz prestatu ote den, eta horiek uniformetasunez aplikatu diren.
b) Entitateak 2009an izandako jarduerari aplikatzekoa zaion legediaren betetze-maila.
c) Erakundearen egoera finantzarioa 2009ko abenduaren 31n.
d) Azken fiskalizazio-txostenetan emandako gomendioak noraino bete diren.
Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.
III. Norainokoa 

Comptos Ganberak Burlatako Udalaren 2009ko ekitaldiko kontu orokorraren fiskalizazioa egin du. Honako osagaiak dauzka:

· Toki-entitatearen kontua eta haren erakunde autonomoena: Kirol Patronatua eta Kultur Patronatua.
· Guztiz Burlatako Udalarena den Burlatako Udal Hirigintza Sozietatearen urteko kontuak.
· Kontu orokorraren eranskinak: oroitidazkia, kontu bateratua, zorraren egoera-orria eta kontu-hartzailetzaren txostena. 

Udalak ez ditu kontu orokorraren eranskin gisa jarri, 272/1998 Foru Dekretuko 392 d) arauan ezarritakoaz kontra, Ripaberri Desarrollo Urbano SL sozietatearen kontabilitatearen egoera-orriak; izan ere, haren partaidetzaren ehuneko 51 Burlatako Udal Hirigintza Sozietatearena da.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, udalari eta bere erakunde autonomoei dagokienez, berrikusi dira bai beren aurrekontuen eta finantzen egoera-orrien edukia eta koherentzia, bai aplikaturiko oinarrizko prozedurak; eta ebaluatu dira antolaketako, kontabilitateko eta barne kontroleko oinarrizko alderdiak. 

Udalak partaidetza guztia duen sozietate publikoari dagokionez, berrikusi da bere jarduerako eragiketa nagusiak sektore publikoko entitatea izateagatik aplikatzekoak zaizkion legezko printzipioen arabera burutu dituen, bereziki kontratazio administratiboari eta udalak haren gain aplikatutako kontroleko tresnei dagokienez.

Ripaberri Desarrollo Urbano SL sozietatea dela-eta auditoria finantzarioko txosten bat badago, kanpoko auditoreek egina.  

IV. Iritzia

Egin dugun lanaren norainokoarekin bat, Burlatako Udalaren 2009ko ekitaldiko kontu orokorra aztertu dugu. Kontu hori prestatzea, bai eta haren edukia ere, udalaren ardura da, eta laburbilduta jasota dago txosten honen V. atalean.
Gure azterketan oinarriturik, honako iritzi honetara iritsi gara:
IV.1. Udalaren 2009ko ekitaldiko kontu orokorra
Udalaren ondasunen inbentarioa 1995ekoa da, eta haren eguneratzea oraindik ere osatu gabe dago; horregatik, ezinezkoa izan da ibilgetu bateratuaren kontabilitate-saldoa arrazoizkoa den egiaztatzea; saldo hori, 2009ko abenduaren 31n, 91.806.327 eurokoa zen.
Gutxienez ere epe motzean gastu orokorretarako baliabideak sortzeko gaitasunari buruz atzemandako zalantza garrantzitsua eta likidezia arazoak. 

Arestian aipaturiko salbuespenaren ondorioak eta aipaturiko zalantzaren eraginak alde batera utzita, udalaren 2009ko ekitaldiko kontu orokorrak fidelki islatzen ditu, alderdirik behinenetan, gastuen eta diru-sarreren aurrekontuen likidazioa, 2009ko abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate publikoko printzipio eta arauei jarraituz.

IV.2. Legezkotasuna
Eginiko lanaren norainokoaren arabera, entitatearen jarduera ekonomiko finantzarioa, oro har, legezkotasun printzipioari jarraituz egin da, Toki Ogasunei buruzko Foru Legean diruzaintzako gerakin negatiboa dagoen kasuetarako ezarritako neurriak ez hartzeari dagokiona alde batera utzita, eta Udalak Burlatako Udalaren Hirigintza Sozietatearen eginiko enkarguen kudeaketa eta izapidetzea alde batera utzita.

IV.3. 2009ko abenduaren 31ko finantza-egoera
Hasierako aurrekontu bateratua 17,4 milioi eurokoa da, eta behin betikoa, 23,4 milioi eurokoa. Gastuen betetze-maila % 84,59koa da, eta diru-sarrerena, % 77,26koa.
Aitorturiko betebehar bateratuek, 2009an, 19,5 milioi euro egin dute eta aitorturiko eskubide bateratuek, berriz, 17,9 milioi euro. 2008rekin alderatuta, gastuek ehuneko 18 egin dute gora eta diru-sarrerek, berriz, ehuneko 5. 
Ekitaldiko aurrekontuaren emaitza bateratuan, 841.458 euroko defizita dago.
Aurrezki garbia negatiboa da, 2009an bezalaxe; izan ere, diru-sarrera arruntak funtzionamendu gastuak eta finantza-zama baino txikiagoak izan dira (335.307 euro txikiagoak, guztira).
Diru-sarrera arrunten gaineko zorpetze-maila ehuneko 7,07koa da, eta zabal gainditzen du zorpetze-maila, zeina ehuneko 4,75 baita.
Epe luzeko zorra 3,6 milioi eurokoa zen 2009ko abenduaren 31n. Gainera, data horretan, udalak, diruzaintzan dirurik ez zuenez, 2009ko otsailean urtebeterako berritutako kreditu-polizako 2 milioi euro erabiliak zituen.
Diruzaintzako guztizko gerakina eta gastu orokorretarako diruzaintzako gerakina negatiboak dira, 1,9 milioi euro eta 4,9 milioi euro, hurrenez hurren. Azken hori negatiboa izan da 2003tik, eta ehuneko 23 egin du gora 2008koaren aldean.
Ikuspuntu finantzariotik, Burlatako Udalak, 2009an, oraindik ere zorpetze handia dauka eta aurrezki garbi negatiboa, nahiz eta hirigintza jarduerak sorturiko diru-sarrerek gora egin duten; gastu orokorretarako diruzaintzako gerakinari dagokionez, 2003tik negatiboa izaten jarraitzeaz gainera, gora ere egin du, 2009ko abenduaren 31n 4,9 milioi euroko kopurura iristeraino. Gastu orokorretarako baliabideak sortzeko ezintasuna (gutxienez ere, epe motzean) eta likidezia arazoak direla eta, Comptos Ganberak behin eta berriz gomendatu izan du bere txostenetan presaz bideragarritasun bat egin dadila.
IV.4. Aurreko txostenetan Comptos Ganberak emandako gomendioen betetze-maila.
Ganbera honen aurreko txostenari dagokionez, zeina 2008ko ekitaldiari buruzkoa baita eta 2010eko urtarrilean argitaratu baitzen, honako gomendio hauek bete dira edo ezartzeko bidean daude: 

· Plantilla organikoa langileriaren arloko egiazko beharretara egokitzen den analizatu behar da.
· Udal ondasunak (jabari publikokoak, ondarezkoak eta herri ondasunak) erregistratzeko prozesua osatzea.
· Burlata eta Atarrabiako “Hilarión Eslava” Udalaren Musika Eskolaren izaera juridikoa zehaztu behar da.
· Udalarentzako diru-sarrerak ekar ditzaketen jardueren (lizentziak, tasak...) gaineko kontrol- eta ikuskatze-prozedurak ezartzea.
Oraindik betetzeke daude, txosten honen VI. atalean esaten den moduan, gomendio garrantzitsu hauek, besteak beste:
· Aurrekontua indarreko legeetan ezarritako epeetan onetsi behar da, udalaren kudeaketa ekonomiko eta finantzariorako tresna gisa erabili ahal izateko. 
· Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen dituen neurriak aplikatzea, diruzaintzako gerakin negatiboko aurrekontua kitatzeko.
· Finantza-bideragarritasuneko plan bat egitea datozen ekitaldietarako, honakoak kontuan izanik: Erripagainako unitatearen hirigintza-garapenaren ondorioz aurreikustekoak diren diru-sarreren lorpena, gastu arruntaren kontrola, udalean aplikatzekoa den presio fiskala, eman beharreko zerbitzuak, –gaur egungoak zein berriak– haien kostua eta herritarrengan izanen duten eragina., bai eta zorpetzearen muga ere. 
· Kontu Orokorra osatzea, eta eranskin gisa sartzea Ripaberri Desarrollo Urbano SL sozietateari buruzko datuak.
· Burlatako Udalaren Hirigintza Sozietateari eginiko enkarguak behar bezala justifikatzea.
· Azkenik, berretsi nahi dugu zeinen garrantzitsua den udal hirigintzako eredu bat definitzea eta haren buruan gardentasun handienaren eta jarduketa guztien gaineko kontrolaren printzipioak ezartzea.
V. 2009ko kontu orokor bateratuaren laburpena
V.1. 2009ko ekitaldiko aurrekontu bateratuaren betetzearen egoera-orria
Gastuak kapitulu ekonomikoen arabera
	Gastuen kapituluak
	Hasierako aurreikuspena
	Behin betiko aurreikuspenak
	Aitortutako betebeharrak 
	Betetzearen %
	Ordainketak
	Ordainketak (%)
	Ordaintzeke dagoena
	% /aitorturiko guztiarena

	1 Langile-gastuak
	8.757.289
	9.711.320
	9.006.666
	93
	8.853.043
	98
	153.623
	46

	2 Ondasun arruntak eta zerbitzuak
	4.047.984
	4.144.589
	3.612.309
	87
	2.988.305
	83
	624.004
	19

	3                                       Finantza-gastuak
	295.131
	232.996
	207.801
	89
	207.801
	100
	0
	1

	4 Transferentziak
	1.098.434
	1.473.317
	1.408.323
	96
	806.614
	57
	601.709
	7

	6 Inbertsio errealak
	2.275.929
	6.908.901
	4.416.599
	64
	3.762.264
	85
	654.335
	23

	7 Kapital transferentziak
	21.000
	21.000
	12.658
	60
	12.658
	100
	0
	0

	8 Finantza-aktiboak
	35.000
	37.700
	27.700
	73
	27.700
	100
	0
	0

	9 Finantza-pasiboak
	830.337
	833.337
	833.727
	100
	832.051
	100
	1.676
	4

	Gastuak, guztira
	17.361.104
	23.363.160
	19.525.783
	84
	17.490.436
	90
	2.035.347
	100


Diru-sarrerak kapitulu ekonomikoen arabera

Diru-sarreren kapituluak

	
	Behin betiko aurreikuspena
 aurrekontua
	Behin betiko aurreikuspenak
	Aitorturiko eskubideak 
	Betetzearen %
	Kobrantzak
	Kobrantzak
	Kobratzeke dagoena
	% /aitorturiko guztiarena

	1 Zerga zuzenak
	3.467.400
	3.467.400
	3.674.536
	106
	3.230.756
	88
	443.780
	20

	2 Zeharkako zergak
	1.200.000
	1.200.000
	1.286.015
	107
	1.277.276
	99
	8.739
	7

	3 Tasak eta bestelako diru-sarrerak
	2.631.908
	2.631.908
	2.586.037
	98
	2.415.229
	93
	170.808
	14

	4 Transferentzia arruntak
	6.617.543
	7.623.229
	6.897.153
	90
	6.648.810
	96
	248.343
	38

	5 Ondare diru-sarrerak
	281.987
	281.987
	289.778
	103
	225.745
	78
	64.033
	2

	6 Inbertsioen besterentzea
	2.688.613
	2.688.613
	757.950
	28
	757.950
	100
	0
	4

	7 Kapital transferentziak
	438.653
	4.907.491
	2.460.306
	50
	2.331.167
	95
	129.139
	14

	8 Finantza-aktiboak
	35.000
	562.532
	15.694
	3
	15.694
	100
	0
	0

	9 Finantza-pasiboak
	0
	0
	0
	 
	0
	 
	0
	0

	Diru-sarrerak, guztira
	17.361.104
	23.363.160
	17.967.469
	77
	16.902.627
	94
	1.064.842
	100


V.2. Aurrekontu-emaitza bateratua
	Kontzeptua
	2009ko ekitaldia
	2008ko ekitaldia

	+ Aitorturiko eskubide garbiak
	17.967.469
	17.153.364

	- Aitorturiko betebehar garbiak
	19.525.783
	-16.482.371

	=  RESULTADO PRESUPUESTARIO= AURREKONTU EMAITZA
	-1.558.314
	670.993

	  AJUSTESDOITZEAK
	 
	 

	Finantzaketaren desbideratze  positiboa G.F.A.
	-193.316
	-356.699

	+ Finantzaketaren desbideraketa negatiboa G.F.A.
	802.033
	0

	- Finantzaketaren desbideraketa positiboa R.A.
	0
	-2.443.916

	+ Diruzaintzako gerakinarekin finantzaturiko gastuak
	108.139
	479.140

	= AURREKONTU EMAITZA DOITUA
	-841.458
	-1.650.482


V.3. Diruzaintza-gerakinaren egoera-orri bateratua
	Kontzeptua
	2009ko ekitaldia
	2008ko ekitaldia

	+ KOBRATZEKO DAUDEN ESKUBIDEAK
	1.224.464
	1.579.879

	+ Diru-sarreren aurrekontua: aurtengo ekitaldia
	1.064.842
	1.347.017

	+ Diru-sarreren aurrekontua: itxitako ekitaldiak
	721.363
	738.870

	+ Aurrekontuz kanpoko diru-sarrerak
	85.468
	139.631

	- Bilketa zaileko eskubideak
	-647.209
	-645.639

	- ORDAINTZEKE DAUDEN BETEBEHARRAK
	4.692.030
	4.842.723

	+ Gastuen aurrekontua: Aurtengo ekitaldia
	2.035.347
	2.353.884

	+ Gastuen aurrekontua: Itxitako ekitaldiak
	72.994
	88.812

	- Aplikatzeke dauden gastuak
	-19.170
	-18.265

	+ Aurrekontuz kanpoko gastuak
	2.602.859
	2.418.292

	+ DIRUZAINTZAKO FUNTS LIKIDOAK
	1.137.437
	2.578.566

	+ FINANTZIAZIOKO DESBIDERATZE METATU NEGATIBOAK
	445.334
	0

	= DIRUZAINTZAKO GERAKINA, GUZTIRA
	-1.884.795
	-684.278

	Finantzaketa atxikia duten gastuen ondoriozko diruzaintza-gerakina
	246.961
	410.343

	Baliabide atxikien diruzaintza-gerakina
	2.734.013
	2.865.134

	Gastu orokorretarako diruzaintza-gerakina
	-4.865.769
	-3.959.755


V.4. Egoera-balantze bateratua
AKTIBOA
	
	Deskribapena
	2009
	2008

	A
	IBILGETUA
	91.806.326
	53.089.085

	1
	Ibilgetu materiala
	72.486.425
	36.625.912

	2
	Ibilgetu ez-materiala
	119.546
	119.546

	3
	Erabilera orokorrerako azpiegiturak eta ondasunak
	16.495.311
	16.336.641

	4
	Bidean diren obrak
	2.112.655
	

	5
	Herri-ondasunak
	26.794
	0

	6
	Ibilgetu finantzarioa
	565.595
	6.986

	B
	ZENBAIT EKITALDITAN BANATU BEHARREKO GASTUAK
	 
	 

	7
	Deuseztatu beharreko gastuak
	                  
	                   

	H
	ZIRKULATZAILEA
	5.900.174
	8.641.313

	8
	Izakinak
	0.00
	12.757

	9
	Zordunak
	4.534.876
	4.233.885

	10
	Kontu finantzarioak
	1.365.298
	4.394.671

	11
	Finantzaketaren egoera iragankorrak, aldizkatzeak eragindako doitzeak
	
	

	
	AKTIBOA, GUZTIRA
	97.706.500
	61.730.398


PASIBOA
	
	Deskribapena
	2009
	2008

	A
	FUNTS BEREKIAK
	87.745.612
	51.762.671

	1
	Ondarea eta erreserbak
	69.867.850
	34.461.524

	2
	Ekitaldiko emaitza ekonomikoa (etekina)
	131.304
	5.496.158

	3
	Kapitaleko diru-laguntzak
	17.746.458
	14.304.989

	
	Konturako dibidenduak
	0
	-2.500.000

	B
	ARRISKU ETA GASTUETARAKO HORNIDURAK
	 
	 

	4
	Hornidurak
	
	

	H
	EPE LUZEKO HARTZEKODUNAK
	3.593.251
	4.426.978

	4
	Jesapenak, maileguak eta fidantzak, jasotako gordailuak
	3.593.251
	4.426.978

	D
	EPE LABURREKO HARTZEKODUNAK
	6.367.637
	5.540.749

	5
	Itxitako aurrekontuetako hartzekodunak eta aurrekontuez kanpokoak
	6.367.637
	5.540.749

	6
	Aplikatzeko dauden kontusailak eta aldizkatzearen ondoriozko doitzeak
	
	

	
	PASIBOA, GUZTIRA
	97.706.500
	61.730.398


V.5. Galera eta irabazien kontua
Ekitaldiko emaitza arruntak
	ZOR
	 
	 
	HARTZEKOA

	Azalpena
	ZENBATEKOA 2009an:
	ZENBATEKOA 2008an
	Azalpena
	ZENBATEKOA 2009an:
	ZENBATEKOA 2008an

	3 Hasierako izakinak
	-
	-
	3 Bukaerako  izakinak
	-
	-

	39 Izakinen balio-galtzeen probisioak  
	-
	-
	39 Izakinen balio-galtzeen probisioa
	-
	-

	60 Erosketak
	12.757
	63.783
	70                                                  Salmentak
	2.291.418
	2.142.868

	61 Langileria gastuak
	9.059.126
	8.347.949
	71. Jabetzaren eta enpresaren errenta
	559.977
	531.571

	62                                       Finantza-gastuak
	244.929
	354.685
	72 Produkzioari eta inportazioari loturiko tributuak 
	3.654.633
	2.403.788

	63                             Zergak
	-29.140
	91.132
	73 Errentaren eta ondarearen gaineko zerga arruntak
	843.334
	807.989

	64.- Kanpo-zerbitzuak, lanak eta hornidurak
	3.614.934
	3.823.397
	75 Ekitaldiko emaitzetara aldaturiko diru-laguntzak eta dohaintzak (1)
	-
	6.279.606

	65 Gizarte prestazioak
	-
	-
	76 Transferentzia arruntak
	6.897.152
	7.157.318

	66 Ustiapeneko diru-laguntzak
	-
	-
	77 Kapitalaren gaineko zergak
	245.544
	20.301

	67 Transferentzia arruntak
	1.408.323
	1.031.493
	78                                     Bestelako diru-sarrerak
	52.025
	87.000

	68 Kapital transferentziak
	12.658
	96.183
	79 Daukaten helbururako aplikaturiko hornidurak
	-
	-

	69 Amortizazio eta horniduretarako hornidura, ekitaldikoa
	3.225
	44.314
	79 Daukaten helbururako aplikaturiko hornidurak
	-
	-

	 
	 
	 
	 
	 
	 

	Ekitaldiko emaitza arrunta (saldo hartzekoduna)
	217.271
	5.577.505
	800 Ekitaldiko emaitza arruntak (saldo zorduna)
	-
	-

	GUZTIRA
	14.544.083
	19.430.441
	GUZTIRA
	14.544.083
	19.430.441


(1) OHARRA: “75 Ekitaldiko emaitzetara aldaturiko diru-laguntzak eta dohaintzak” atalean jaso dira gero Ripaberriri saldu zitzaizkion udalaren lursailen lagapenaren emaitzak. 

Ekitaldiko emaitzak
	ZOR
	 
	 
	HARTZEKOA

	AZALPENA
	ZENBATEKOA 2009an:
	ZENBATEKOA 2008an
	AZALPENA
	ZENBATEKOA 2009an:
	ZENBATEKOA 2008an:

	80 Ekitaldiko emaitza arrunta (saldo zorduna)
	-
	-
	80 Ekitaldiko emaitza arrunta (saldo hartzekoduna)
	217.271
	5.577.505

	82 Ezohiko emaitza (saldo zorduna)
	-
	-
	82 Ezohiko emaitzak (saldo hartzekoduna)
	-
	-

	83 Balore-karteraren emaitzak (saldo zorduna)
	-
	-
	83 Balore-karteraren emaitzak (saldo hartzekoduna)
	-
	-

	84 Itxitako aurrekontuetako eskubide eta betebeharren aldaketa
	95.751
	82.665
	84 Itxitako aurrekontuetako eskubide eta betebeharren aldaketa
	9.784
	1.318

	89 Etekin garbia, guztira (saldo hartzekoduna)
	131.304
	5.496.158
	89 Galera garbia, guztira (saldo zorduna)
	-
	-

	     GUZTIRA
	227.055
	5.578.823
	     GUZTIRA
	227.055
	5.578.823


VI. Iruzkinak, ondorioztapenak eta gomendioak
Jarraian azaltzen dira, kudeaketa-arlo garrantzitsuenetako bakoitzerako, gure aburuz udalak bere egin behar dituen ondorio eta gomendio nagusiak, dituen antolaketa-sistemak, prozedurak, kontabilitatea eta barne-kontrola hobetzeko.
VI.1. Alderdi orokorrak
VI.1.1. Aurrekontuaren eta Kontu Orokorraren alderdi orokorrak

2009ko aurrekontuaren indarraldia ez zen hasi urte bereko maiatzera arte, bere behin betiko onespena Nafarroako Aldizkari Ofizialean argitaratu ondoren. Diru-sarreren aurrekontu bateratuaren laburpenak, 2009ko maiatzaren 22ko 63 NAOn argitaratu zenak, bateratze-akats bat badauka, zeren ez baitu kontuan hartzen udalaren inbertsioen besterentzearen kapitulua, zeinak 2,7 milioi euro egiten baitu.

Ondoren, udalaren eta haren erakunde autonomoen 2009ko ekitaldiko aurrekontu bateratuaren zenbait magnitude azaltzen ditugu, bai eta haien eta 2008koen arteko alderaketa ere:

	 
	2009
	2008
	Zorraren aldaketa 09/08

	Aitorturiko betebeharrak
	19.525.783
	16.482.371
	% 18

	Likidaturiko eskubideak
	17.967.469
	17.153.363
	% 5

	         Gastu arruntak (1etik 4ra)
	14.235.099
	13.393.260
	% 6

	         Kapital gastuak (6tik 9ra)
	5.290.685
	3.089.111
	% 71

	          Diru-sarrera arruntak (1etik 5era)
	14.733.519
	13.192.975
	% 12

	          Kapitaleko diru-sarrerak (6tik 9ra)
	3.233..950
	3.960.388
	% -18

	Aurrekontu-emaitza doitua
	-841.458
	-1.650.482
	 

	Aurrezki gordina
	706.221
	90.317
	% 682

	Finantza-zama
	1.041.528
	1.121.394
	% -7

	 Aurrezpen garbia
	-335.307
	-1.031.077
	% -67

	 Zorpetze mailaren % 
	7%
	8%
	

	 Zorpetze mugaren %
	5%
	1%
	

	 Zorpetze-ahalmenaren %
	-2%
	-8%
	 

	Diruzaintzako gerakina, guztira
	-1.884.795
	-684.278
	% 175

	Gastu orokorretarako diruzaintzako gerakina
	-4.865.769
	-3.959.755
	% 23


Azterketa honetatik nabarmentzekoa da:
· Kapitaleko gastuak finantzatzeko desoreka, kapitaleko diru-sarrerengatik, zeren eta ez baitira bete udalaren jabetzapeko lurzatiak besterentzeari buruzko aurreikuspenak.
· Aurrezki garbiak hobera egin du, funtsean Erripagañan hasitako hirigintza jarduerarengatiko diru-sarreren ondorioz.
· Gutxitzera jo badu ere, aurrezki garbi negatiboari eusten zaio, eta harekin batera, zorpetze-ahalmenaren ezari.
· 2008ko guztizko diruzaintzako gerakinak 1,2 milioi euro egin du gora.
Informazio xede hutsetarako, adierazi behar dugu zazpi zerbitzutan udaleko gastu arrunten ehuneko 60 kontsumitzen dutela: segurtasunaren eta poliziaren arloan, ehuneko 18; gizarte sutapenean eta birgizarteratzean, ehuneko 16a; gizarte ekintzan, ehuneko 7; kulturan, ehuneko 6; ikastetxe edo irakaskuntza zentroetan, ehuneko 5; kaleen eta bideen mantentzean, ehuneko 4; eta kiroletan, ehuneko 4.
Comptos Ganberak, bere txostenetan, behin eta berriz gomendatu du finantza-bideragarritasuneko plan bat egin dadila, eta hartan bil daitezela bai hirigintza garapenaren ondorioz eta aplikatzekoa den presio fiskalaren ondorioz aurreikustekoak diren diru-sarrerak, bai gastu arruntaren kontroletik heldutakoak ere. Azken hori, kontuan izanda egungo zerbitzuen eta zerbitzu berrien kostua eta hark herritarrengan izanen duen eragina, bai eta zorpetzea bera ere.
Udalak, 2006ko ekitalditik, diruzaintzako guztizko gerakin negatiboa dauka. Gastu orokorretarako diruzaintzako gerakina jada 2003an hasi zen negatiboa izaten, eta pixkanaka handitzen joan zen, 2009ko abenduaren 31n 4,9 milioi euroko zenbatekora iristeraino. 
Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen du zer neurri aplikatu behar diren diruzaintza-gerakin negatiboko aurrekontua kitatzeko. 2008ko ekitaldiko urteko kontu bateratuei buruzko bere txostenean, udalak honakoa adierazi zuen: “ikusita gastuetan jaitsi beharreko kopurua handiegia dela, egokiagotzat jo da artikulu honetan ezarritako neurrian aplikazioa gradualki egitea, eta xede horrekin, 2009ko udal aurrekontuaren espedientean, honako helburuak ezarri dira, eta ezarri da, era berean, hurrengo bideragarritasun plana aplikatuko dela:
1.- Diru-sarrerak eta gastu arruntak orekatzea, honako neurriak aplikatuz: 2009rako, gastu arruntari eustea; hurrengo urteetarako, gastu arrunta gutxitzea edo udalaren presio fiskala urtero % 15 handitzea.
2.- Diruzaintza orekatzea: arestian aipatutako oreka lortuta, diruzaintzaren emaitzak ez dira jada negatiboak izanen; egungo egoeraren leheneratzea lortuko da aldi berean aplikatuz batetik neurri horiek berak eta bestetik Erripagañako hirigintza unitatearen etorkizuneko garapenetik heldu diren diru-sarrerak”.
2009ko ekitaldiko urteko kontu bateratuen txostenean, eranskinean jasotakoan, honakoa ageri da: “plan hau 2010erako aplikatzeko unea iritsita, bera betearazi ez eta hain zuzen ere haren guztiz aurkakoak diren neurriak aplikatu dira, zerga-tasen –eta, horrenbestez, diru-sarreren– izoztea onetsi baita eta gastu arruntak handitu baitira”. 
Kontu orokorrari dagokionez, udalak ez ditu bertan sartu, eranskin gisa, 272/1998 Foru Dekretuaren 392. d) arauan ezarri bezala, “Ripaberri Desarrollo Urbano SL” sozietateari buruzko datuak, zeinaren ehuneko 51ko partaidetza baitu bere osotasunean udalaren kapitalaz osaturiko Burlatako Udalaren Hirigintza Sozietateak.
Hona gure gomendioak:
· Aurrekontua indarreko legeetan ezarritako epeetan onetsi behar da, udalaren kudeaketa ekonomiko eta finantzariorako tresna gisa erabili ahal izateko. 
· Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen dituen neurriak aplikatzea, diruzaintzako gerakin negatiboko aurrekontua kitatzeko.
· Datozen ekitaldietarako bideragarritasun finantzarioko plan bat presaz egitea, eta hartan jasotzea batetik funtzionamendu gastuen finantziazioa eta urteko zama finantzarioa, eta bestetik gastu orokorretarako diruzaintzako gerakin negatiboa, aurreko ekitaldietan sortutakoa. Finantziazio horretan, garrantzi berezia izanen dute aurreikustekoak diren diru-sarrera ez iraunkorrek, Erripagaña unitatearen hirigintza garapenetik heldu direnek.
· Kontu Orokorra osatzea, eta eranskin gisa sartzea “Ripaberri Desarrollo Urbano SL” sozietateari buruzko datuak.
VI.1.2. Beste alderdi orokor batzuk 

Udalak ez du diru-laguntzei buruzko ordenantza orokorrik, diru-laguntzak emateko irizpideak eta prozedura arautu dituenik.
Udalak 2009an eginiko inbertsio batzuek, zuzenean nahiz Burlatako Udalaren Hirigintza Sozietateari eginiko enkarguaren bitartez egindakoek (ikus VI.4 atala), etorkizunean udalaren gastu arruntek gora egitea ekar dezakete.  

Erakunde autonomoei dagokienez, beharrezkoa da haien estatutuak osatu eta gaurkotzea, horrela haien benetako autonomia-maila agertzera emateko eta udalak haien jardueraren gainean erabiltzen dituen kontrol mekanismoak erakusteko. 

Nafarroako Auzitegi Nagusiak epai bidez ezarri zuen 2008an zehaztu gabe dagoela Hilarión Eslava Musika Eskolaren izaera juridikoa eta, gaur egun, ezin dela tokiko erakunde autonomotzat hartu.
2010eko irailean, Burlatako eta Atarrabiako udalek hasiera batean onetsi dute aipatutako musika eskolaren kudeaketarako estatutuen testua.  

Hona gure gomendioak:
· Inbertsio proiektu berriak abian jartzeak eta urtero mantentzeak dakartzan gastu arruntak aztertzea.
· Dirulaguntzak emateko prozedura arautzen duen ordenantza orokor bat onestea.
· Erakunde autonomoen estatutuak osatu eta gaurkotzea eta haien autonomia-maila eta udalaren kontrola islatzea.
 VI.2. Langileak
Langileen atalean aitortutako betebehar bateratuek 9.006.666 euro egiten dute; hau da, 2009an sortutako gastu guztien ehuneko 46 eta gastu arrunten ehuneko 63.
Langile-gastu bateratuetatik, udalari 7.932.087 euro dagozkio; Udalaren Kirol Patronatuari, 904.023 euro, eta Udalaren Kultura eta Jaietarako Patronatuari, 170.556 euro.
2008ko ekitaldiarekin alderatuta, kapitulu honek ehuneko 8ko gorakada izan du. Igoera hori esplikatzen da, neurri batean, tailer-eskolaren programaren barruan eginiko kontratazioengatik eta udalak 2009an gizarte-enpleguan eginiko politikengatik.
Udalaren eta haren erakunde autonomoen 2009rako plantilla organikoa behin betiko onetsi zen 2009ko maiatzaren 29ko Nafarroako Aldizkari Ofizialean argitaratzearekin.  Ekitaldian zehar, zenbait lanpostu huts amortizatu dira, plantilla organikoa egungo premien arabera egokitzeko. Prozesu hori 2010ean osatzen ari da.  2009ko abenduaren 31n, ehuneko 28 dira hutsik dauden lanpostuak.
Lanpostuak betetzeko deialdiak berraztertzen jarraitu dugu –2008an hasi eta 2009an amaitu zirenak–, eta hortik ondorioztatzen da araudi indarduna modu egokian betetzen ari dela. Lan hau egiten ari ginenean, antzeman genuen 2005-2007 urteetarako egin zen eta 2009rako luzatu zen Burlatako Udalaren langile funtzionarioentzako eta administrazio-kontratudunentzako Akordioaren 7. artikuluan (sustapenari buruzkoan) zenbait alderdi jasotzen direla deialdi murriztuei buruz, zeinak ez baitzaizkio egokitzen 251/1993 Legegintzako Foru Dekretuko 15. artikuluan ezarritakoari.
Gastu horien lagin bat aztertuta, ondorioztatzen da ordainsariak, oro har, betetako lanposturako erabakitakoak direla, egindako atxikipenak zuzenak direla, eta langileria-gastuak behar bezala kontabilizatuta daudela. 

Hona gure gomendioak:
· Aztertzea ea komenigarria ote den aldi baterako lan kontratudunek betetzen dituzten plantilla organikoko lanpostu hutsak betetzeko behar diren deialdiak egitea.
· Udaleko langileen hitzarmeneko 7. artikulua egokitzea 251/1993 Legegintzako Foru Dekretuko 15. idatz-zatian exijitutakoari, lanpostuak betetzeko deialdietan izaera murriztuaren aplikazioa mugatzeari dagokionez.
VI.3. Ondasun arruntetako eta zerbitzuetako gastuak
Gastu arrunten eta zerbitzuen gastu bateratuak 3.612.309 eurokoak izan dira 2009an, eta haien ehuneko 87 bete da. Hona hemen xehakapena:
	Errentamenduak
	60.347

	Konponketak, mantentze-lanak eta zaintza
	576.143

	Materiala, hornidurak eta bestelakoak
	2.967.820

	Zerbitzuaren ondoriozko kalte-ordainak
	7.999

	Guztira
	3.612.309


Gastuak ekitaldiko aitorturiko gastu guztien ehuneko 19 hartzen du, eta eragiketa arrunten gastuen ehuneko 25. 2008. urtearen aldean, ehuneko 4 jaitsi  da.
Guztizko langile-gastu bateratuetatik, udalari 2.296.642 euro dagozkio; Udalaren Kirol Patronatuari, 829.509 euro, eta Udalaren Kultura eta Jaietarako Patronatuari, 486.158 euro.
2009ko ekitaldian esleitutako honako kontratazio-espedienteak egiaztatu ditugu:
	
	Kontratu-mota
	Prozedura
	Esleipenaren zenbatekoa (BEZa barne)

	Etxez etxeko laguntza zerbitzua
	Laguntza kontratua
	Irekia, Europar Batasuneko atalasetik beheiti 
	43.764

	Udalaren kirol instalazioetako sorosleen zerbitzua
	Laguntza kontratua
	Irekia, Europar Batasuneko atalasetik beheiti
	166.942

	Kirol jardueren zerbitzua eta muskulazio aretoa 2009-2010
	Laguntza kontratua
	Irekia, Europar Batasuneko atalasetik beheiti
	156.186

	Zezen plazaren kudeaketa jaietan
	Laguntza kontratua
	Negoziatua, Europar Batasunean publizitatea eginez
	11.700

	Jaietako piroteknia jarduerak 
	Laguntza kontratua
	Negoziatua, Europar Batasunean publizitatea eginez
	16.000


Espediente hauei eta kapitulu honetan erregistratutako gastuen lagin bati buruz eginiko azterketaren ondorioz, egiaztatu da behar diren fakturekin justifikatuta daudela eta aplikatzekoa den araudia arrazoiz errespetatu dela, nahiz eta hobetzeko moduko alderdi hauek antzeman diren:
· Kultura Patronatuaren kultur jardueretarako laguntza teknikoko zerbitzu batzuek, 2009an, bere zenbatekoaren arabera kontratazio-prozedura egokia izapidetzea eskatuko lukeen gastu bolumena izan dute.
· Kirol Patronatuak eginiko kontratazio espedienteek ez dituzte beti biltzen Kontratu Publikoei buruzko 6/2006 Foru Legeko kontratazio prozeduretan aurreikusitako dokumentu eta izapide guztiak.
Hona gure gomendioak:
· Bai udalak, bai kultur eta kirol patronatuek kontratazio publikoa arautzen duten prozedurak aplikatzea. 
· Kontratazio espedienteak osatzea kontratazioari buruz aplikatzekoa den araudian exijitzen diren dokumentu eta izapide guztiekin.
VI.4. Inbertsioak
6. kapituluak, “Inbertsioak” izenekoak, 2009an 4.416.599 euroko betebehar aitortu bateratuak jasotzen ditu. Horrek, izan ere, ehuneko 64ko exekuzioa esan nahi du, eta 2009ko aurrekontuan betetako guztiaren ehuneko 23 egiten du.

2008. urtearekin alderatuta, inbertsioen gastuak ehuneko 105 egin du gora, funtsean 9/2008 Errege Lege Dekretuak araututako Toki Inbertsioen Estatu Funtsaren babesean eginiko jarduketen ondorioz: Erripagañan belar artifizialeko futbol zelaia egitea, udal jauregitxoa zaharberritzea gizarte etxe bihurtzeko, eta udal igerilekuetako tabernan zaharberritze-lanak egitea.
Funts horrekin, zeina banatzen baita 2007ko erroldako populazio-zenbatekoen proportzioan, Burlatako Udalak 3,3 milioi euroko kredituak sortu ditu. Obra horiengatik 2009an aitortutako betebeharrek, zeinak 2010ean amaitu baitziren, 2,2 milioi euro egin zuten. 
Berrikusi egin dira kapituluko gastu-lagin bat eta udalaren honako kontratazio-espedienteak:
	 
	Kontratu-mota
	Prozedura
	Esleipenaren zenbatekoa (BEZa barne)

	Udalaren jauregitxo bat zaharberritzea (2. fasea)
	Obrak
	Irekia, Europar Batasuneko atalasetik beheiti 
	1.274.508

	Burlatako Erripagainan belar artifizialeko futbol zelaia eta ikusleentzako mailak egitea 
	Obrak
	Irekia, Europar Batasuneko atalasetik beheiti 
	1.353.448

	Luma-ibilgailua erostea
	Hornigaiak
	Irekia, Europar Batasuneko atalasetik beheiti 
	168.780


Eginiko berrikuspenari jarraituz, arrazoiz errespetatu da kontratazioari buruzko araudia, kasu batean izan ezik: kirol patronatuak, kontratazio-prozedurarik gabe, traktore bat erosi du, 20.548 euro ordainduta (BEZa barne).
Aurrekontuan jasotako inbertsioez gainera, udalak, aurrekontuan hura jaso gabe, bere tresna-entea den Burlatako Udalaren Hirigintza Sozietateari –zeinak ez baitu baliabide propiorik– enkargatu dio proiektu batzuk idazteko eta haien zuzendaritza teknikoaz arduratzeko, bai eta obra batzuk egiteko ere. 
Enkargu horiek Osoko Bilkurak onetsi ditu, baina ez da inon ageri enkargu bakoitzerako behar den espedientea egin denik, non izapide tekniko, juridiko, aurrekontukoak, kontrolekoak eta gastua onestekoak jasoko diren. 2009ko abenduaren 31n eginiko enkarguen esleipenaren emaitza (ikus VI.8 atala) 42 milioi euro ingurukoa dela jo da (BEZa kenduta). 
Berrikuspen hori osatu dugu Burlatako Udalaren Hirigintza Sozietateak izapidetutako ondoko espedienteekin –udalaren enkarguetako batzuei dagozkie–: 
	 
	Kontratu-mota
	Prozedura
	Esleipenaren zenbatekoa (BEZa barne)

	0-3 urteko haurrentzako zentroa egitea
	Obrak
	Irekia, Europar Batasuneko atalasetik beheiti 
	1.969.765

	Obra-biltegi bat eraikitzea eta tailer-eskola
	Obrak
	Irekia, Europar Batasuneko atalasetik beheiti 
	1.785.880

	Udal igerilekuen ontziak egokitzea
	Obrak
	Negoziatua, Europar Batasunean publizitaterik egin gabea
	548.781

	Tailer-eskolako zerbitzu anitzetarako erakina egiteko obrarako zuzendaritza-eta koordinazio-proiektuaren idazketa
	Laguntza kontratua
	Negoziatua, Europar Batasunean publizitaterik egin gabea
	146.416


Haiek aztertuta, ondorioztatzen da Burlatako Udalaren Hirigintza Sozietateak operazio horiek direla-eta egin duen izapidetzean aplikatzekoak zaizkion kontratazio administratiboaren arloko lege printzipio guztiak bete direla.
Hona gure gomendioak:
· Kirol Patronatuaren kontratazio-espedienteak kontratazioari buruzko arauetan aurreikusitako exijentzia guztiekin izapidetzea.
· Burlatako Udalaren Hirigintza Sozietateari eginiko enkarguak behar bezalako tresnen bidez gauzatzea eta haiek justifikatzea.
· Burlatako Udalaren Hirigintza Sozietateari eginiko enkarguei buruzko informazioa osatzea udalak eginiko kontuen oroitidazkian, haien datu ekonomikoekin, ekitaldiko gastua eta etorkizuneko ekitaldietakoak adieraziz.
VI.5. Diru-sarrerak 

Ekitaldian aitorturiko diru-sarrera bateratuak 17.967.469 eurokoak izan ziren. Haien behin betiko aurrekontuaren ehuneko 77 likidatu da, diru-sarreren aurreikuspenak ez baitira bete inbertsio errealak besterentzeari buruzko kapituluetan (2,7 milioi eurotik ehuneko 28) eta kapital transferentziei buruzkoetan (4,9 milioi eurotik ehuneko 50).
2008ko ekitaldiarekin alderatuta, operazio arruntengatiko diru-sarrerek, zeinek 2009ko guztizko diru-sarrera bateratuen ehuneko 82 egiten baitute, ehuneko 12 egin dute gora; kapitaleko operazioetatik heldu direnek, berriz, ehuneko 12 egiten dute, eta ehuneko 18 egin dute behera. Hona zehaztapena, kapitulu ekonomikoen arabera: 

Diru-sarreren kapituluak

	
	Aitorturiko eskubideak, 2009
	Aitorturiko eskubideak, 2008
	Aldea, ehunekotan 09/08

	1 Zuzeneko zergak
	3.674.536
	3.192.056
	% 15

	2 Zeharkako zergak
	1.286.015
	207.742
	% 519

	3. Tasak, prezio publikoak eta beste diru-sarrera batzuk
	2.586.037
	2.358.944
	% 10

	4 Transferentzia arruntak
	6.897.153
	7.157.318
	% -4

	5 Ondare diru-sarrerak
	289.778
	276.915
	% 5

	     Gastu arruntak (1etik 5era)
	14.733.519
	13.192.975
	% 12

	6  Inbertsio errealen besterentzea
	757.950
	523.943
	% 45

	7 Kapital transferentziak
	2.460.306
	3.428.249
	% -28

	8 Finantza-aktiboak
	15.694
	8.196
	% 91

	9 Finantza-pasiboak
	0
	0
	 

	     Kapitaleko diru-sarrerak (6tik 9ra)
	3.233.950
	3.960.388
	% -18

	       Diru-sarrerak, guztira
	17.967.469
	17.153.363
	% 5


2009ko diru-sarrera arrunten handitzearen arrazoia hirigintza-jarduketak izan dira bereziki, hain zuzen ere Erripagañako unitatean garatzen ari direnak. Ondoren aurkezten dugu kontusail horiek 2008ko urtearen aldean nola aldatu diren:
	 
	2009
	2008
	09-08 aldaketa
	09/08 aldea, ehunekotan 

	Lurren balio igoeraren gaineko zerga
	462.584
	188.021
	274.563
	% 146

	Eraikinen, instalazioen eta  obren gaineko zerga
	1.286.015
	207.742
	1.078.273
	% 519

	Hirigintza-lizentziak
	231.980
	43.331
	188.649
	% 435

	Guztira
	1.980.579
	439.094
	1.541.485
	% 351


Diru-sarreren aurrekontu bateratuko kontusailen lagin baten gainean eginiko azterketatik, ondorioztatu dugu, oro har, egoki izapidetu eta kontabilizatu direla, nahiz eta isunak izapidetzeko egungo prozedurarekin –2007an aldatu zen– kobratutako isunak baizik ez diren jasotzen aurrekontuan.
Hona gure gomendioak:
· Diru-sarreren aurrekontua egitea egiazko aukeren arabera, egungo egoera ekonomikoa kontuan izanda.
· Isunak kudeatzeko prozedura osatzea, halako moduz non kobratzeko dauden isunen zenbatekoa ezagutuko baita.
VI.6. Inbentarioa-Ibilgetua
Udalaren ondasunen inbentarioa 1995ekoa da, eta gaurkotzeko dago. 2009an, udalaren jabetzapeko lursailak erregistratu dira, katastroan ageri diren datuen arabera.
Burlatako Udaleko Osoko Bilkurak, 2010eko maiatzaren 27an eginiko bilkuran, gaurkotze hori onetsi zuen, 2009ko abenduaren 31tik aurrerako eraginekin; hain zuzen ere, 33.471.616 eurokoa da.
Hona gure gomendioak:
· Udalaren ondasun eta eskubide guztien inbentario balioztatua gaurkotzea eta onestea.
· Udal ondasunak –jabari publikokoak, ondarekoak eta herri ondasunak– eskrituretan jaso eta erregistratzeko prozesua osatzea.
· Udalaren inbentarioa etengabe gaurkotzea eta kontabilitatearekin lotua egotea ahalbidetuko duten prozedurak taxutu eta aplikatzea.
VI.7.  Hirigintza
Lurraldearen Antolamendu eta Hirigintzari buruzko 35/2002 Foru Legeak hiru urteko epea finkatzen zuen, 2006ko apirilera artekoa, indarreko plangintzak homologatu eta egokitzeko.
Burlatako Udalaren Antolamendu Plan Orokorra 1991n onetsi zen. 2005eko ekainean, udaleko Osoko Bilkurak Lurraldearen Erabilerarako Estrategia eta Eredua (LEEE) onetsi zuen, eta Nafarroako Gobernuari igorri zion. Gaur egun, hura onesteko zain gaude. Horrenbestez, oraindik ere indarrean dago 1991n onetsitako plan orokorra.
2009ko abenduaren 31n, lurzoruaren udal ondarea ez da kudeatu entitatearen gainerako ondasunetatik bereizita, eta ez da sortu ondasun horien sarrerak eta irteerak jasotzeko erregistroa. Hala eta guztiz ere, 2009an, akats horri konponbidea emateko jarduerak egin dira. Horrela, udalaren Osoko Bilkurak, 2010eko maiatzaren 27an, Lurzoruaren Udal Ondarearen Erregistroa onetsi zuen.
Hona gure gomendioak:

· Lurraldearen Antolamendu eta Hirigintzari buruzko Foru Legearen zehaztapenetara moldatzea hirigintza-plangintza.

· Udalaren lurzoru-ondarearen erregistroa eta inbentarioa eratzea, kontuan izanda gainerako ondasunetatik bereizita kudeatu behar dela, eta indarrean dagoen legedian jasotako helburuei lotuta dagoela, izaeraz.

VI.8. Burlatako Udalaren Hirigintza Sozietatea, SL
Udalak, 2005eko irailean, sozietate publiko bat eratzeko espediente administratiboa onetsi zuen. Sozietate horren helburua da udalaren jardueran ahalik eta eraginkortasun handiena lortzea, zaharberritzea sustatzeko, etxebizitzak eta bestelako eraikinak sustatzeko, lurzorua urbanizatzeko, hirigune degradatuak suspertzeko eta, ondorioz, orube eraikigarrien eta eginen diren eraikinen prezioak –salmentakoak nahiz alokairukoak– jaisteko.
2006ko otsailean, Burlatako Udalaren Hirigintza Sozietatea SL sortu zen, 1,8 milioi euroko kapital sozialarekin eta 664.557 euroko emisio-primarekin. Burlatako Udalak berak jarri zituen diru-zenbateko horiek osorik, diru horretan baloratutako lursail baten lagapenaren bitartez. 
Burlatako Udalak honako lursailak laga dizkio dohainik Burlatako Udalaren Hirigintza Sozietatea SLri, Erripagañako udalez gaindiko plan sektorialaren birzatitze-proiektuaren ondorioz, haiek hirigintzaren aldetik kudea ditzan eta etxebizitzen sustapen publikoa egin dezan:
· 2007ko azaroan, honako lursailak: B-2.1, B-2.2, B-2.3 eta B-2.4.
· 2008ko urrian, honakoak: B.1.2, B.1.3 eta B.1.4.
Helburu horiek betetzeko, Burlatako Udalaren Hirigintza Sozietateak deialdi bat egin du bi lagapenetarako, bazkide pribatu bat hautatuz sozietate misto bat eraikitzeko; horrek inplizituki zeraman lursailak salmenta bidez eskualdatzea.
Azken deialdia 2009ko apirilean onetsi zuen Burlatako Udalaren Hirigintza Sozietatearen Administrazio Batzarrak.  Erripagañako B.1.2, B.1.3 eta B.1.4 lursailak sustatu eta garatzeko sozietate misto berria eraikitzeko baldintza-orriak eta deialdia Nafarroako Kontratazio Atarian argitaratu ziren. 

Burlatako Udalaren Hirigintza Sozietateak bi sozietateetan duen partaidetza ehuneko 51koa da; bazkide pribatuak –bi sozietateen kasuan, bera da, NASIPA, SL–, berriz, ehuneko 49 dauka. Honakoak dira deialdi horien ondoriozko sozietateak:
· B-2.1, B-2.2, B-2.3 eta B-2.4 lursailetarako: “Ripaberri Desarrollo Urbano S.L” (ikus VI.9 atala), zeina 2008ko ekainean eratu baitzen. 7,4 milioi euro ordaindu zituen lursail horiengatik. Kudeaketarengatiko portzentajea ehuneko 4koa da.

· B.1.2, B.1.3 eta B.1.4 lursailetarako:  “Erripagaina Desarrollo Urbano SL”, 2010ean eratua. Gure lanak hartzen duen aldia 2009ko ekitaldia den arren, egokitzat jo dugu hori aipatzea. Aipatutako lursailengatiko eskaintza 7,7 milioi eurokoa izan da; kudeaketarengatiko portzentajea, berriz, ehuneko 0,25ekoa izan da.
Udalak munta handiko inbertsioak enkargatu izan dizkio Burlatako Udalaren Hirigintza Sozietateari, nahiz eta azken horrek baliabide propiorik ez duen, eta, gainera, proiektu horien kontrola eta gainbegiratzea ere haren esku uzten du . 
Inbertsioei buruzko VI.4 atalean adierazi dugun bezala, udalak Burlatako Udalaren Hirigintza Sozietateari enkargatu dizkio bai proiektu batzuen idazketa eta zuzendaritza teknikoa, bai obren exekuzioa bera ere.  2009ko abenduaren 31n kalkulatutako esleipenaren zenbatekoa, guztira, 4,2 milioi eurokoa da (BEZik gabe). Hona xehetasunak:
	 
	Esleipenaren zenbatekoa (BEZa kenduta)

	0-3 urteko haurrentzako zentroa egitea
	1.698.066

	Futbol zelaiko obrarako proiektua idaztea eta obren zuzendaritza. I. fasea.
	72.655

	Udal igerilekuen ontziak egokitzea
	473.087

	Tailer-eskolako obrarako proiektua idaztea eta obra zuzentzea
	126.221

	Obretarako eraikina eta tailer-eskola eraikitzea
	1.539.552

	Gazteriaren Etxea obrarako proiektua idaztea eta obraren zuzendaritza
	140.000

	Futbol zelaiko obrarako proiektua idaztea eta obren zuzendaritza. II. fasea.
	114.800


Burlatako Udalaren Hirigintza Sozietatearen 2009rako diru-sarreren eta gastuen aurreikuspenak –udalaren 2009rako aurrekontu bateratuan sarturik dago– enkarguetarako gastua jasotzen du.

Halaber, udalak Burlatako Udalaren Hirigintza Sozietateari enkargatu zion 558.609 euro ordain zitzala, bi lursail erosteko hirigintza-hitzarmenari jarraituz, eta 1,9 milioi euro, berriz, udalaren lursail batzuk urbanizatzeko kuoten aurretiko ordainketengatik.

Enkargu horiei dagokienez, Burlatako Udalaren Hirigintza Sozietatearen egoerari buruzko balantzeak, 2009ko abenduaren 31n, honakoa jasotzen du: “Bidean diren obrak”: 2,1 milioi euro; “Epe luzeko inbertsio finantzarioak”: 558.609 euro, eta “Merkataritza-zordunak eta kobratzeko beste kontu batzuk”: 1,9 milioi euro.
Burlatako Udalaren Hirigintza Sozietatearen emaitzan, 2008an, 6 milioi euroko etekina ageri da; horietatik, udalari 2,5 milioi euro banatu zizkion, konturako dibidendu gisa. 2009an, berriz, 28.471 euroko galerak izan ditu.
Kontratuei buruzko 6/2006 Foru Legeak, bere esparru subjektiboan, Nafarroako toki entitateak eta haiei lotutako entitateak jasotzen ditu. Enkargatutako inbertsioei egin zaien aplikazioa inbertsioei buruzko VI.4 atalean aztertu da. 
Azkenik, hirigintzaren kudeaketan, Comptos Ganbera honen iritziz, gardentasun eta kontrol maila gorenak nagusitu behar dira. Administrazioak berezkoa duen jarduera hori egite aldera udalak zenbait hirigintza-sozietate sortu izanak oztopatu egiten du printzipio horiek betetzea, eta udalarentzat zailagoa egiten aipatu jarduera antolatzea eta kudeatzea. 2009an, zailtasun hori areagotu egin da, udalak bere ente instrumentalari eginiko enkarguen kopuru handia dela eta. Ez dira ageri ez haien finantziazioa ez eta amaierako titularitatea ere.
Hona gure gomendioak:
· Udalak diseinatu eta aplikatzea udalaren kapitaleko sozietateei, jardun orotan, ezarri beharreko finantza- eta eraginkortasun-kontrolerako prozedura juridiko eta teknikoak.
· Udalarengandik jasotako enkargu bakoitzerako definitzea hark berarekin dakartzan eskubide eta betebehar guztiak, Burlatako Udalaren Hirigintza Sozietatearen egoera finantzarioan izan dezaketen eragina dela eta. 
· Udalak bere burua antolatzeko ahalmena duenez bai eta autonomia ere udal-hirigintza kudeatzeko egokien irizten dion modua aukeratzeko, azter dezala gaur egun jarduera hori kudeatzeko modua, hirigintza-sozietateen bidezkoa, bai eta kudeaketa-eredu hori bat datorren aipatu jarduerak bilatu beharreko interes publikoaren eta jarduteko gardentasunaren helburuarekin.
VI.9.  Ripaberri Desarrollo Urbano, SL
2008ko ekainaren 17an, Ripaberri Desarrollo Urbano SL sozietatea eratu zen. Haren kapital soziala 3.100 eurokoa zen, eta kapital sozial horretatik ehuneko 51 Burlatako Udalaren Hirigintza Sozietatearena zen eta ehuneko 49, berriz, bazkide pribatu batena, zeinak ehuneko 4 jasoko baitzuen kudeaketa-gastuen kontzeptu gisa. 

Sozietate-xedea, besteak beste, edozein izaeratako orubeak, lursailak eta finkak erosi, saldu, administratu eta urbanizatzea da, eta batez ere, Burlatako udalerrian etxebizitzak sustatu eta eraikitzea, Erripagañako udalez gaindiko plan sektorialaren esparruan.

Ripaberri Desarrollo Urbano SL hasia da babes ofizialeko 48 etxebizitzaren eta prezio tasatuko 158 etxebizitzaren eraikuntza sustatzen, Erripagañako udalez gaindiko plan sektorialaren esparruan. Nafarroako kontratazio atariak, 2008ko azaroaren 11n, obra horiek lizitatzeko iragarki bat argitaratu zuen, 20 milioi euroko aurrekontuarekin (BEZik gabe). Ripaberriren sozio pribatua (NASIPA SL) kontratuaren adjudikazio-hartzaile suertatu da 2009an, 19.976.814 euroko zenbatekoa hartu baitu (BEZik gabe), eta harena izan zen aurkeztutako eskaintza bakarra.
Kanpoko auditore batzuek eginiko auditoria finantzarioko txosten bat dauka sozietate horrek, eta txosten horretan aldeko iritzia ageri da.

Txosten hau eman da indarrean dagoen araudiak ezarritako izapide guztiak bete ondoren.
Iruñean, 2011ko urtarrilaren 27an
Lehendakaria: Helio Robleda Cabezas
1. eranskina Burlatako Udalaren organigrama

